
RADANJE IDEJE UNIVERZITETA I NJENA
SREDNJOVJEKOVNA OFORMLJENJA

Sazetak

Nasem postmodernom dobu svojstveno je iskustvo kraja
univerziteta i isc¢ezavanja ideje visokog obrazovanja. Svijest o
kraju univerziteta trebala bi da sadrzi jasnu predstavu o njegovom
pocetku. No, nije tako. Nakon toliko vremena jos uvijek su na djelu
znatne nejasnoce glede porijekla, formiranja i rasta ideje
univerziteta i, osobito, glede njegovog nastajanja u srednjem
vijeku. Jedino je izvjesno da ideja i stvarnost univerziteta nije djelo
samo jedne civilizacije i povijesne epohe. Autor smatra da ideja
visokog obrazovanja i njena prva rudimentarna oformljenja nisu
nastala na Zapadu, nego na Istoku, u drevnoj Indiji i Kini te u
Grckoj i ranom Bizantu. U radu se argumentira stav po kojem
ideja visokog obrazovanja, na kojoj ce nastati srednjovjekovni
univerzitet, i njena prva povijesna oformljenja pripadaju
muslimanskom umu. On ¢e, moZda i presudno, doprinijeti pojavi i
rastu srednjovjekovne zapadnoevropske ideje univerziteta i dijelom
posredovati njene konkretne realizacije. U nastavku rada autor
razvija diskurs o naravi evropskog srednjovjekovnog univerziteta i
njegovom potpunom institucionalnom oformljenju u XIII stoljecu.

Kljuéne rijeci: visoko obrazovanje, ideja univerziteta, srednji
vijek, Istok, antika, islam, kr§¢anstvo, Zapad.

Uvod

Univerzitet je temeljna institucija zapadnoevropskog svijeta
kulture. Ona je presudno obiljezila njegovu intelektualnu povijest,
osobito onu filozofsku, teoloSsku 1 znanstvenu i, od doba
planetarizacije moderne, postala posvuda slijeden model visokog
obrazovanja u svijetu. U raznolikom kulturno-povijesnom krajoliku

Zapada univerzitet se tokom vremena konstituira kao sabiraliSte
(pantéon) nekih od njegovih najizuzetnijih duhovnih mo¢i; postao
je zaristem velikih duhovnih pokreta XII i XIII stoljeca, a potom i
istinom 1 intelektualnom neovisnoSéu, simbolom znanstvene
mjerodavnosti i dostojanstva misle¢eg uma. Njemu je, sve do kraja
moderne, namijenjeno da bude povlasten prostor u kojem ce se
ozbiljivati najvisa razina obrazovanja i realizirati sama ideja znanja
te, u stanovitoj mjeri, ¢uvati svijest o njegovoj jedinstvenosti i
cjelovitosti. On je, mozda i presudno, doprinio da znanje i
obrazovanje postanu najdublja potreba i bit zapadnoevropskog
duha, sama osnova njegove danasnje planetarne moci.

Na univerzitetu je zapravo otpocelo i ono sudbonosno
pomirenje evropskog duha sa samim sobom, dogodio se onaj osni
susret njegove tradicije i savremenosti, njegove duhovnosti i
svjetovnosti; susrele su se, po prvi put u zapadnoevropskoj
srednjovjekovnoj povijesti — ovoga puta u naporima sustavnog
ucenja 1 istrazivanja — teologije, filozofije 1 znanosti te otpoceo
Cesto dramatican, ali medusobno obogacuju¢i i1 superponiran
razgovor izmedu njih.

Ovaj razgovor je bitno obiljezio intelektualnu povijest Zapada
1 do danas, unato¢ golemim prijetnjama, iznevjerama i posrtanjima,
ostao ziv, samopropitujuci i djelotvoran. Na njemu je zapadna
Evropa, potaknuta islamom isposredovanim gréckom filozofijom,
prepoznavala i sabirala temeljne moc¢i svoga uma 1 oformljivala ih
u onu izuzetnu 1 u povijesti civilizacija jedinstvenu metodu
misljenja, mnogoliko 1 do krajnjih konzekvenci ozbiljenu u
znanstvenosti 1 racionalnosti.

Pretpovijest ideje univerziteta

[ako se nalazimo u dobu kraja univerziteta, momentu njegove
depravirajuée prezrelosti i potpune ostavrenosti, postoje jo§ znatne
nejasnoce glede pojave, formiranja i rasta ideje univerziteta i,
osobito, glede njegovog nastajanja u srednjem vijeku.

Prvoredno ideja visokog obrazovanja nije nastala na Zapadu.
Na Zapadu ona, po svemu sudeci, nije imala ni svoja prva
povijesna ostvarenja u liku univerziteta. Topos radanja ideje
visokog obrazovanja i njenih dalekih rudimentarnih institucionalnih
oformljenja — u kojima ¢e dugo dijelom sazrijevati i pojava onogo
Sto ¢e od srednjeg vijeka u Evropi biti, mutatis mutandis,

imenovano univerzitetom — bio je Istok. Ideja i stvarnost
univerziteta takoder nisu djelo samo jedne civilizacije. One su
isposredovane intelektualnim moéima mnogih velikih kultura
svijeta, ponajprije onih azijskih. Jos su se potkraj drugog i u prvoj
polovini prvog milenija pr. n. e. u Indiji, na njenim visokim
uciliStima, izuCavale Vede i UpaniSade i njima komplementarna
znanja. Da bi se mogli vrsiti vedski obredi, mladi brahmani su u
svom dugogodi$njem obrazovanju morali savladati niz formalnih
znanja sadrzanih u Sest pomo¢nih disciplina nazvanih vedangam.
Pored duhovnih znanosti, gramatike, metrike i1 etimologije, oni su
studirali i medicinu te astronomiju (dydtiSah) potrebnu ponajprije
za odredivanje dana i sata pojedinih svetkovina i obreda. Ve¢ G.
Buddha govori o gradu Taksasila, sredistu drevne indijske kulture,
.kao o prastarom univerzitetu, slavnom po teoloskim i
prirodoslovnim, osobito medicinskim studijama®™. (Veljacié,
1978:118). Visoka uciliSta sa stotinama ucitelja i1 hiljadama
studenata kasnije ¢e, od razoblja Gupta, nastajati i u sklopu
budistickih samostana. U isto vrijeme na Zapadu je bila potpuno
skrivena ideja obrazovanja; posvuda je joS vladao duh barbarizma i
intelektualne zapustenosti.

Pojava konfucijanizma i osobito njegovih velikih ucitelja
znacajno ¢e doprinijeti razvoju ideje visokog obrazovanja u drevnoj
Kini. Njenom ozbiljenju ¢e narocito doprinijeti dinastija Han (206—
220. g. pr. n. e.). Njen vladar po imenu Wu-ti (140-87. g. pr. n. e.),
u svom nastojanju da na tradiciji ,,stotinu Skola® intelektualno i
politicki objedini carstvo, osnovao je ,,Veliku akademiju® koja ¢e
zadugo biti dominantan model razvoja visokog obrazovanja u Kini.
Na preporuku poznatog neokonfucijanskog mislioca iz drugog
stolje¢a pr. n. e. Tung Chung-Shua obrazovanje ¢e na visokom
ucilisStu  biti  zasnovano na  transformiranim  znanjima
konfucijanstva, odnosno na njegovih Sest klasicnih dijela (Liu Yi).
U isto vrijeme je uspostavljen i poznati kineski sistem ispita,
stolje¢ima primjenjivan, po kojem ulaZzenje u redove drzavnih
sluzbenika koji upravljaju zemljom nije zavisilo od porijekla ili
bogatstva, nego od uspjeha na nizu povremenih ispita koje je
drzava istovremeno organizirala u cijeloj zemlji i koji su bili
otvoreni za sve pripadnike kineskog drustva. (Ju-Luan, 1971:240-
241).

327



Islamska misao i civilizacija

Oformljenje ideje evropskog univerziteta i njena povijesna
ozbiljenja

U evropskom kulturnom prostoru ideja visokog obrazovanja
prvi put je nagovijeStena u Platonovoj Drzavi (Politeia), a svoja
neposredna ozbiljenja imala je u njegovoj Akademiji i
Aristotelovom Lykeju. Svoju filozofsku $kolu Platon je osnovao
387. godine u Akademiji, gaju 1 vjezbaliStu na Kefisu, u
sjeverozapadnom dijelu Atine. Ime je dobila po heroju Akademu,
zastitniku kraja. U Akademiji je Platon okupljao najtalentiranije
ucenike, a medu njima je napoznatiji Aristotel, koji ¢ée postati,
zajedno sa svojim uciteljem, najveci gréki filozof.

Nastava u Akademiji bila je zasnovana na obrascu
pitagorejskog bratstva i tezila je, na matricnom konceptu paideie,
obrazovati novu generaciju duhovne aristokracije koja ¢e svojom
misaono$éu, moralnim vrlinama i politickim umijeCem kreirati
nove norme individualnog i drustvenog Zivota Atine i moci polis
transformirati u kalipolis, odnosno uzoran drzavni poredak. (Puri¢,
1970:16-17). Da bi neko, prema Platonu, mogao studirati filozofiju,
morao je poznavati matematiku i geometriju. Njihovim ucenjem
dusa se oslobada osjetilnog, uzdize do potpune jasnoce i sti¢e moci
spoznaje biti bica. One zapravo pripremaju dusu za filozofski nacin
misljenja (filosofou dianoias) 1 za gledanje svijeta ideja. Stoga je na
ulazu u njegovu Akademiju bio natpis: Medeis ageometretos eisito
(Neka niko ne ulazi ko ne poznaje geometriju). Akademija je
djelovala preko devet stoljeca, sve do 529. godine, kada je njen rad,
iz prezira prema paganskoj ucenosti, zabranio car Justinijan.

Kada je 335. godine doSao da zivi u Atinu, Aristotel je u
njenom istocnom dijelu, u gimaniziji Likeion — ucilistu i vjezbalistu
nedaleko od hrama Apolona Likejskog — osnovao vlastitu skolu,
koja je kasnije dobila ime Peripatos (Setaliste). Lykej je bio visoka
Skola koja je pored organizirane nastave imala i nau¢nu djelatnost.
Aristotel je u njoj drzao dvije vrste predavanja: ezoterijska,
produbljena 1 teza, namijenjena uzem krugu studenata, onima koji
su posveceni filozofiji, 1 egzoterijska, otvorena i lakSa, namijenjena
publici koja je inicirana filozofijom. Prva vrsta predavanja
organizirana je ujutro, tretirala je najteza pitanja filozofije i tezila
cjelini znanja, a druga su odrzavana popodne, bila su pristupacna i
popularna i uglavnom su obradivala teme iz retorike i dijelektike.
(usp. Bosnjak, 1993:229)

[zvjestan broj povjesnicara visokog obrazovanja smatra da je
prvi evropski ,,univerzitet” nastao potkraj antickog doba, u ranom
Bizantu. Osnovao ga je 425. godine, u svojoj prijestonici
Konstantinopolisu, car Theodosije II (408—450) za potrebe drzave i
Crkve. Ovaj univerzitet, koji je poznat pod imenom
Pandidakterion, nastao je reorganizacijom i proSirenjem visoke
Skole iz doba Konstantina Velikog. Njegovom osnivanju i
programskom profiliranju znatno je doprinijela i uena supruga
cara Theodosija, Atenaida-Eudokija, kéerka paganskog profesora
retorike u Atini i mudra promicateljica obogacujuéih susreta i
medusobnih prozimanja pagansko-gréke i krSéansko-bizantske
kulture. Obrazovanje na Pandidakterionu bilo je zasnivano na
septem artes liberals 1 u sebi je zadugo ¢uvalo mnoga znanja
razvijene antike. Carigradski ,univerzitet® je bio velika
onovremena visokoskolska institucija; postao je najvaznije 1 dugo
najutjecajnije obrazovno srediste Carstva. Na njemu je predavalo
deset grckih 1 deset latinskih gramaticara, pet grckih i tri latinska
retora, jedan filozof i tri pravnika. Ovaj univerzitet, na kojem
profesori koji predaju na grckom postaju brojniji od onih koji
predaju na latinskom, odrazava i sve prisutniju teznju evropskog
Istoka za grecizacijom. Iako ¢e i dalje ostati sluzbeni jezik Carstva,
latinski sve viSe uzmice pred grékim.”

Za vrijeme vladavine Konstantina IX Monomaha (1042—
1055), cije su prijestolje okruzivale osobe visoke kulture i
obrazovanosti, Carigrad ¢e ponovo postati srediSte visokog
obrazovanja kr$¢anskog svijeta (Ostrogarski, 2002:1741). U njemu
su, najvise zaslugama poznatog bizantskog filozofa Mihajla Psela,
1045. godine osnovane visoke Skole za filozofiju i1 pravo.
,Filozofski je studij bio strukturiran po sustavu trivija i kvadrivija:
gramatika, retorika 1 dijalektika Cinile su nizi, a aritmetika,
geometrija, muzika i astronomija visi stupanj, dok je filozofija
vrijedila za krajnju sintezu cjelokupnog znanja.“ (Isto:171). M.
Psela, poznat i kao ,konzul (hypatos) filozofa®, rukovodio je
nastavom 1 nadmoé¢no vladao ukupnim horizontom filozofskog
obrazovanja. Ovdje u Carigradu nastalo je novo srediste
obrazovanja zasnovano na grckoj filozofskoj tradiciji i rimskom
pravu $§to se, kada je rije¢ o transformaciji evropske

% Proces grecizacije naroito dobiva na snazi u doba vladavine Theodosija II i
njegove supruge Atenaide-Eudokije, utemeljitelja univerziteta. (Vidi
Ostrogorski, 2002: 27).

srednjovjekovne kulture, smatra narocito vrijednim doprinosom
Bizanta.

Ako se i prihvati kao ta¢no da je ideja univerziteta prvi put
nagovijestena u Platonovoj Drzavi (Politeia) 1 donekle ozbiljivana
u njegovoj Akademiji 1, gotovo osam stoljeCa kasnije, u
carigradskom Pandidakterionu, ideja visokog obrazovanja, koja u
sebi krije mo¢i iz kojih ¢ée u srednjem vijeku nastati univerzitet,
djelo je srednjovjekovnog uma. O tome sasvim nedvojbeno govore
autori poput Ernesta R. Curtiusa (1998) i Georga Makdisija (1981).
Curtius primjerice tvrdi da univerziteti ,,nipoSto nisu — Sto Cesto
¢itamo — nastavak ili obnova anti¢kih visokih Skola. Ono §to se
naziva antickim univerzitetom... njegovali su u prvom redu
gramatiku 1 retoriku. Filozofija i1 ostale znanosti daleko su
zaostajale.” (Curtius, 1998:64). To, dakle, nije ni Pandidakterion,
koji je nastao potkraj antickog doba i kojeg neki povijesnicari
visokog obrazovanja smatraju prvim evropskim wuniverzitetom, jer
,higdje u antickom svijetu nije bilo tih udruZenja s njihovim
privilegijama, stalnim obrazovnim planovima, stupnjevanjem
naslova (baccalaureus, licenciatus, magister, doctor).” (Isto).
Univerziteti su, kako sasvim jasno tvrdi Curtius, ,,0originalna
tvorevina srednjeg vijeka®“ (Isto), a srednjovjekovlje, osobito
njegovu skolasticku filozofiju, znanost i visoko obrazovanje nije
moguce potpuno 1 vjerodostojno razumijevati bez slijedenja modela
islamske civilizacije 1 doprinosa muslimanskog uma. To, u
dimenziji visokog obrazovanju, unekoliko potvrduje 1 George
Makdisi, smatraju¢i da su templari, koji su u sklopu krstaskih
pohoda boravili na muslimanskom istoku, prenijeli u rano evropsko
visoko obrazovanje (koledze 1 fakultete u Parizu, Oxfordu i
Cambridgeu) model muslimanskih obrazovnih institucija znatno
ranije razvijenih u sklopu dzamija medresa. (Makdisi, 1990).

Dakle, ideja univerziteta o kojoj je rijec 1 koja na osobit nacin
povezuje 1 dva velika, nazalost u povijesti Cesto posvadana i
suprotstavljena, svijeta kulture — muslimanski i evropski, nastala je
u ambijentu visoke urbane kulture islamske civilizacije i pripada
onim dimenzijama duha islama kojima se teZi iz koncepta cjeline i
jedinstva znanja, iz koncepta ¢ovjeka kao odgovornog namjesnika
na Zemlji te nacela istine odgovarati na nove izazove muslimanske
zajednice, njene rastuce intelektualne i obrazovne potrebe. Svoju
prvotnu zrelost i prispjelost za kasnija povijesna ozbiljenja ideja
univerziteta takoder je stekla u muslimanskom svijetu.

Da podsjetim, gotovo stoljeée i po prije zainjanja
univerziteta u Bologni i Parizu (1088), nastao je univerzitet u
muslimanskoj Spaniji. Rije¢ je o poznatom univerzitetu u Cordobi
kojeg je u prvoj polovini X stolje¢a osnovao halifa Abdurrahman
I (912-961). ,.0n je pretekao i Al-Azhar u Kairu i Nizamiju u
Bagdadu i privlacio je studente, hris¢anske i muslimanske, ne samo
iz Spanije nego i iz drugih dijelova Evrope, Afrike i Azije.“ (Hiti,
1988:480). Na Univerzitetu su predavali neki od najpoznatijih
mislilaca 1 znanstvenika iz muslimanskog svijeta poput
povijesnicara i lingviste Ibnu-1 Kutija (Ibn al-Qutiyah) i filologa
Ebu 'Aljja el-Kalija (Aba Ali al-Qali). Na Cordobskom
univerzitetu, pored studija teologije, prava, filologije i filozofije
postojali su i odsjeci za prirodne znanosti i matematiku. Na njima
je razvijen studij astronomije, geografije, medicine, biologije,
poljoprivrede 1 botanike. Osim univerziteta u Cordobi postojali su i
muslimanski univerziteti u Toledu, Sevilji, Malagi i kasnije, od
prve polovine XIV stolje¢a, u Granadi.’ Na ulazu u univerzitet u
Granadi pisalo je: Svijet pociva na Cetiri vrijednosti: mudrosti
ucenih, pravednosti viadara, molitvi poboznih i ustrajnosti hrabrih.
Ovdje ¢e se u jasnim oblicima s idejom visokog obrazovanja i
kompleksnim  zahtjevima urbanog zivota, s razvijenom
medijevalnom znanos¢u i filozofijom upoznati — tada jos oskudan,
uglavnom barbarski i znanstveno neosjetljiv — um krSéanskog
Zapada, te biti potaknut na njenu primjenu u vlastitom svijetu
kulture.*

* Univerzitet u Granadi osnovao je Nasrid, Jusuf ebu el-Hadzdzadz (Yasuf Abu
al-Hajjaj). Njegov studijski program sadrzavao je teologiju, filozofiju, pravo,
medicinu, hemiju, fiziku i astronomiju. Uzivao je visoki ugled i bio podrzavan i
od nekih krs¢anskih znanstvenika. (Nasr, 1988:509). Osim muslimanskih, na
univerzitetu u Granadi studirali su i kr§¢anski studenti.

* Ovo su, u horizontu evropskog razumijevanja njegove srednjovjekovne
intelektualne samokonstitucije, uglavnom previdane i ignorirane Cinjenice, $to
svjedo¢i o jednom fundamentalnom interkulturalnom problemu, problemu
(ne)spremnosti razumijevanja slicnosti i, u vezi s tim, gotovo konsekracijskog
slavljenja razliCitosti. A u biti razlike su u naravi postojanja Covjeka i svijeta i
njihovu o€itost niko pametan neée dokazivati. One se afirmiraju ne toliko da bi
se priznale i uvazile nego da bi se uspostavila differentia specifica u odnosu na
drugog i razlic¢itog i pokazala vlastita nadmo¢. U slucaju islama priznati svoj dug
prema njegovoj, u srednjem vijeku nadmocnoj, civilizaciji, osobito prema
njegovoj filozofiji, znanosti i visokom obrazovanju, dakle priznati i stanovite
korijenske intelektualne sli¢nosti, znacilo bi priznati njegovo uéesée u tvorenju
temelja evropskog duhovno-povijesnog bica. Povijest evropske samopercepcije

Model srednjovjekovnog zapadnoevropskog univerziteta

Univerzitet, kakvog smo upoznali u povijesnoj perspektivi
Zapada, nagovijesten je potkraj XI stoljeca, osnivanjem visokih
ucilista u Bologni i Parizu. Njegova pojava dogada se istovremeno
s radanjem novog evropskog srednjovjekovnog grada, koji je
stolje¢ima ranije iS¢ezavao tako da se jedva jo§ naziralo njegovo
postojanje. Gradovi ¢e postati pokretaci napretka u radu i sredista
prvog razvoja Evrope, topos zasnivanja njene buduénosti, a
univerzitet mjesto dramatike sazrijevanja duha Evrope za neke od
najsmjelijih uzmaha ljudskog uma. To je doba u kojem Stari
kontinent doseZe ,,svoju prvu mladost, svoju prvu snagu, u znaku
razvijenog  feudalizma.“  (Barudel, 1999:274 i  281).
Srednjovjekovni grad, koji pocinje rasti ve¢ od XI i XII stoljeca,
ispostavit ¢e i1 potrebu za visokim obrazovanjem i ustanovljenjem
univerziteta; on ¢e ih zapravo, iz nuzde ostvarenja svojih
narastaju¢ih drustvenih i kulturnih potreba, znatnim dijelom i
omoguditi.

Osnivanje univerziteta, kao srediSnje institucije obrazovanja
zapadne kulture, dijelom je odgovor evropskog uma na fascinaciju
intelektualnim postignu¢ima muslimanskog svijeta, kao i1 plod
potrebe da se njima ovlada. Evropa je stolje¢ima prije toga bila
znanstveno 1 filozofski nepismena. Bile su joj nepoznate prirodne
znanosti 1 peripateticka filozofija i, pored Platona najveci grcki
mislilac, Aristotel, ¢ija ¢e djela Evropa upoznati tek posredstvom
arapskih prijevoda i mjerodavnih komentara muslimanskih autora,
osobito onih najpoznatijih, kao Sto su Ebu Nasr al-Farabi (870—
950) i Ibn Rusd (1126—1198).

Od druge polovine XI stoljeca na Zapad, uglavnom
posredstvom intelektualnih utjecaja medijevalnog muslimanskog
uma, prodiru nove ideje 1 nastaju novi duhovni poticaji. Tragovi
utjecaja islamskih znanstvenika 1 filozofa na evropsku znanstvenu 1
skolasticku misao viSe su nego ociti. Oni su tu misao, posredstvom
prijevoda na latinski djeld najpoznatijih muslimanskih mislilaca
poput Al-Kindija, Al-Farabija, Ibn Sine, Al-Gazalija, pokrenuli,
prisilili na aktivitet i u stanovitoj mjeri omoguéili. Evropska
skolastika ¢e se rano upoznati i s djelima Ibn Rusda, najutjecajnijeg
muslimanskog filozofa na Zapadu. Ibn Rusdu pripadaju najvece

od srednjeg vijeka do danas svjedoCanstvo je poricanja tog ucesca i te sli¢nosti, o
¢emu dovoljno jasno govori i predstava o nastajanju univerziteta.

332



Zbornik radova Islamskog pedagoskog fakulteta u Zenici br. 10/2012.

zasluge 1 za susret Zapada s Aristotelom. Nakon stolje¢ima duge
suspenzije otpocinje postepeno uprisutnjenje u zapadnoevropski
intelektualni  prostor ,nove“ Aristotelove misli, odnosno
aristotelizirane 1 averoizirane prirodne znanosti, metafizike, etike i
politicke filozofije. Aristotelova i Ibn RuSdova znanstvena i
filozofska misao bit ¢e u osnovi nove pokrenutosti i kreativne
metamorfoze zapadnog uma. Ova misao ¢e takoder znacajno
pros$iriti 1 obogatiti horizonte srednjovjekovnog univerzitetskog
obrazovanja Zapada koje je od pocetka temeljeno na od kasne
antike naslijedenom septem artes liberales. Aristotelovi spisi, kao i
spisi muslimanskih mislilaca i znanstvenika, predavani su
zapadnom svijetu posredstvom latinskih prijevoda s arapskog
jezika. Osobito su bili znacajni Ibn Rusdovi prijevodi i komentari.
Njih je latinska skolastika upoznala vrlo rano, samo nekoliko
decenija nakon Rusdove smrti, najprije posredstvom prijevoda
Michaela Scotta, a potom i Raymunda Martina. ,,Averroéesovi
komentari uz corpus aristotelicum bili su do godine 1230. poznati
na Pariskom sveucilistu, a oko 1250. bili su, moze se reéi, opcée
poznati.© (Bucan, 1988:XLII).

Aristotelova 1 Ibn Rusdova filozofija, kao ni iz njegovog
misljenja izvedena krivotvorina poznata pod imenom averoizam,
nije naravno bila spojiva sa crkvenim ufenjem 1 njenom
dogmatiziranom teologijom. Stoga je Crkva osamdesetih godina
XIII stoljeCa naredila da se na PariSkom univerzitetu, kao
najznacajnijem srediStu visokog obrazovanja u tadasnjem svijetu
zapadnog krS$¢anstva, zabrani javni i privatni studij Ibn Rusda i
,hovoga* Aristotela. Prilagodbama 1 ,,izmirenjem™ religijskih istina
1 istina (Aristotelove i Ibn RuSdove) filozofije, Sto su uglavnom
ucinili dominikanci i1 franjevei — prije svih Albert Veliki 1 njegov
ucenik Toma Akvinski — ,opasni“ su filozofi na PariSkom
univerzitetu ocis¢eni, transformirani 1 kristijanizirani.

Osim, sada ve¢ islamskom ,skolastikom® 1 Aristotelom,
oplodene filozofije 1 teologije Cije je srediSte studiranja bilo u
Parizu, na univerzitetima ¢e se poceti izu€avati i prirodne znanosti.
Po ovoj vrsti studija narocito ¢e biti poznata Bologna i osobito
Oxford, na kojem su djelovali Robert Grosseteste, najpoznatiji
prevodilac s arapskog u XIII stolje¢u, Roger Bacon, jedan od
najmjerodavnijih  srednjovjekovnih  evropskih  poznavalaca
znanstvenih i filozofskih djela muslimanskih autora, i Duns Scotus.
Ovi mislioci skrenuli su paznju na zna¢aj matematike u tumacenju
prirode i u svojim istrazivanjima Kkoristili su eksperiment. Na

